



SKK 6 TË HYRAT

SHËNIM SHPJEGUES 

Shënimet shpjeguese për Standardet e Kontabilitetit të Kosovës kanë për qëllim të japin njohuri shtesë mbi standardet dhe udhëzimet teknike sa i përket përdorimit dhe zbatimit të tyre. Në rast se ka divergjenca ndërmjet Shënimeve Shpjeguese dhe Standardeve, atëherë janë standardet ato që mbizotërojnë. 

1. Në SKK 6, të hyrat definohen si hyrje bruto e përfitimeve ekonomike gjatë  një periudhe, që shfaqen gjatë rrjedhës së aktiviteteve të zakonshme të një ndërmarrjeje, kur këto hyrje rezultojnë në rritje të ekuitetit. Të hyrat nuk i përfshijnë rritjet e ekuitetit të lidhura me kontributet nga pjesëmarrësit e ekuitetit.

2. SKK 6 nuk i mbulon të hyrat që shfaqen nga:

· Kontratat e konsruktimit (referojuni SKK 16, Kontratat e Konstruktimit);

· Marrëveshjet e qirasë (referojuni SKK 13, Qiratë); 

· Kontratat e sigurimit të ndërmarrjeve të sigurimit; 

· Ndryshimet në vlerë të pasurive financiare, dhe pasuritë e tjera kurrente, ose ndryshimet në vlerë të detyrimeve financiare dhe dispozicioni i tyre (referojuni SKK 14, Instrumentet Financiare); 

· Rritjet natyrore në prodhimet e kafshëve, prodhimet bujqësore dhe të pylltarisë, dhe

· Nxjerrja e xeheve minerale. 

3. Termi “të hyra” shpesh këmbehet me termin “të ardhura”. Të ardhurat përfshijnë edhe të hyrat edhe përfitimet që dalin nga transaksionet jashtë aktivieteve të zakonshme të ndërmarrjes. Për shembull, për një ndërmarrje, aktivitetet kryesore të biznesit përfshijnë blerjen dhe rishitjen e lapsave. Të hyrat nga shitja e lapsave ishin 30,000€ dhe ndërmarrja realizoi një përfitim prej 4,000€ nga shitja e disa nga kompjuterët e saj të zyrave të cilët ka për qëllim t’i ndërrojë me modele më të reja. Të ardhurat e ndërmarrjes ishin 34,000€.

Matja e të hyrave

4. Të hyrat duhet të maten në vlerën fer të konsideratës së pranuar apo të pranueshme.  Vlera fer është shuma për të cilën mund të këmbehet një pasuri, ose të rregullohet një detyrim, ndërmjet palëve të mirëinformuara, të gatshme për një transaksion duarlirë. Shuma e të hyrave që shfaqet në një transaksion, zakonisht përcaktohet nga kushtet e kontratës në mes ndërmarrjes dhe blerësit ose përdoruesit të pasurive të ndërmarrjes.  E hyra matet në vlerën fer të konsideratës së pranuar, ose të pranueshme, pas zbritjes së çfarëdo lirimi të tregtimit dhe rabati të lejuar nga ndërmarrja. 

Shkëmbimet e mallrave dhe shërbimeve

5. Trajtimi i kontabilitetit për shkëmbimin e mallrave dhe shërbimeve, më tepër sesa blerjet dhe shitjet, varet nga fakti se mallrat dhe shërbimet e shkëmbyera a janë të natyrës të ngjashme apo jo. 

Shkëmbimet e mallrave dhe shërbimeve të ngjashme

6. Shkëmbimet e mallrave dhe shërbimeve që janë të natyrës së ngjashme nuk konsiderohen si të hyra që prodhojnë transaksione sepse procesi i fitimit nuk konsiderohet të jetë i plotë. Për shembull, në industri të caktuara të produkteve, siç është industria e naftës, furnizuesit me stoqe të vendosura në vende gjeografikisht të shpërndara, zakonisht i shkëmbejnë stoqet për t’i plotësuar kërkesat vendore në bazë kohore. 

Ilustrim i shkëmbimit të mallrave të ngjashme

Kompania A dhe kompania B janë furnizues të naftës së papërpunuar me një vlerë fer prej 20€ për barrel. Kompania A mban stoqe të naftës së papërpunuar në Omega dhe Kompania B në Zeta.  Kompania A duhet t’i dorëzojë 2,000 barrela të naftës së papërpunuar në Zeta dhe Kompania B pajtohet që t’ia sigurojë ato kompanisë A, në shkëmbim të pronësimit të të njëjtës sasi në Omega. Si rezultat, secila kompani duhet t’i ndërrrojë regjistrat kontabël subvencionues për ta identifikuar se ku janë të vendosura stoqet. Përndryshe, sasitë dhe vlerat e stoqeve të naftës së papërpunuar mbesin të njëjta.

Shkëmbimi i mallrave dhe shërbimeve jo të ngjashme

7. Shkëmbimet e mallrave dhe shërbimeve të cilat nuk janë të natyrës së ngjashme megjithatë, konsiderohen si transaksione që prodhojnë të hyra. Kjo ndodh për shkak se procesi i përfitimeve konsiderohet si i përfunduar dhe prandaj shkëmbimi trajtohet si transaksion që prodhon të hyra. Të hyrat maten në vlerën fer të mallrave apo shërbimeve të pranuara apo të pranueshme. Në rast se kjo vlerë nuk mund të matet me saktësi, të hyrat maten në vlerën fer të mallrave apo shërbimeve të dorëzuara. Supozimi themelor është që këto dy vlera fer do t’i afrohen njëra tjetrës, përveç nëse ekziston ndonjë inekuitet-si rasti kur njëra palë merr përparësi ndaj tjetrës. 

Ilustrim i shkëmbimit të mallrave jo të ngjashme
1.Zërat e shkëmbyer kanë të njëtën vlerë fer

Kompania A i ka disa makina fotokopjuese që nuk i nevojiten më dhe Kompania B pajtohet që t’i marrë ato në shkëmbim për një kamion transportues që është i tepërt. Makinat e fotokopjimit kanë një çmim prej 2,000€, një vlerë regjistri prej 800€, dhe një vlerë fer prej 900€.  Kamioni trasnportues e ka çmimin 3,500€, vlerën e regjistrit 1,000€, dhe vlerën fer 900€. 

Të dhënat e kontabilitetit – Kompania A

Debia 
Kamioni transportues




     900

Debia 
Amortizimi i akumuluar – makinat e fotokopjimit

  1,200  

Kredia.  Makinat e fotokopjimit





 2,000

Kredia   Fitimi në shkëmbimin e makinave të kopjimit

    
100

Të dhënat e kontabilitetit – Kompania B

Debia.  Makinat e fotokopjimit




             
 900

Debia  Amortizimi i akumuluar – Kamioni transportues 

     
2,500

Debia  Humbja në shkëmbimin e  kamionit transportues

 
  100

Kredia  Kamioni transportues






3,500

2. Zërat e shkëmbyer përfshijnë para të gatshme apo ekuivalentë të tyre.

Të supozojmë të njëjtat të dhëna si më sipër përveç se vlera fer e makinave të fotokopjimit është 700€ kështuqë kompania A i ka paguar 200€ në para të gatshme Kompanisë B në kohën e shkëmbimit.

Të dhënat e kontabilitetit – Kompania A

Debia Kamioni transportues





900

Debia Amortizimi i akumuluar –makinat e kopjimit

  
1,200  

Debia Humbja në shkëmbim të makinave të kopjimit

      
100

Kredia Makinat e kopjimit





 

2,000

Kredia Paratë e gatshme






    
200

Humbja e reflekton ndryshimin ndërmjet vlerës së regjistrit prej 800€ dhe vlerës së tyre fer prej 700€.

Të dhënat e kontabilitetit – Kompania B

Debia  Para të gatshme






 200

Debia  Makina fotokopjuese



                
700

Debia  Amortizimi i akumuluar – kamioni transportues        

2,500

Debia  Humbja në shkëmbimin e kamionit transportues

 100

Kredia  Kamioni transportues





  
 3,500

Humbja e reflekton ndryshimin ndërmjet vlerës së regjistrit të kamionit prej 1,000€ dhe vlerës së tij fer prej 900€.

Identifikimi i transaksionit

8. Kriteret e njohjes së të ardhurave në tri kategori: shitja e të ardhurave, shërbimet e interpretimit, ose përdorimi i pasurive të ndërmarrjes nga të tjerët, duhet të zbatohen veçmas për secilën nga këto kategori. Si shembull, supozojmë që një transaksion përfshin dy aktivitete të identifikueshme veçmas: njëra shitje dhe tjetra shërbim. Pastaj, të ardhurat e zbatueshme për secilin aktivitet duhet të maten dhe të llogariten veç e veç. 

Ilustrim

Kompania A shet makina larëse me pakicë, për 800€ secila. Çmimi i shitjes përfshin një garanci dyvjeçare për riparime pa pagesë në rast se ato janë të nevojshme. Nëse konsumatori preferon që të mos e marrë këtë garanci, çmimi i shitjes është 720€.  Të hyrat duhet të maten si 720€ nga shitja e makinës larëse,  të llogaritur në kohën e blerjes, dhe 80€ nga garancia, të llogaritur si të ardhura të shtyra dhe të njohura gjatë periudhës dyvjeçare të garancisë. 

Njohja e të hyrave

9. Çështja primare në llogaritjen e të hyrave është të përcaktuarit nëse një e hyrë duhet të njihet formalisht. Kjo dmth, kur duhet të përfshihet në pasqyrat financiare. 

10. Të hyrat njihen atëherë kur të plotësohen të dy kushtet e mëposhtme:

· Nëse është e mundshme që në ndërmarrje të rrjedhin përfitime ekonomike në të ardhmen; dhe

· Nëse përfitimet e tilla mund të maten me saktësi.

11. SKK 6 themelon kriteret për njohjen e të ardhurave nga tri kategori të transaksioneve: 

· Shitja e mallrave; 

· Kryerja e shërbimeve; dhe 

· Përdorimi i pasurive të ndërmarrjes nga të tjerët

12. Kriteret për njohjen e të hyrave dhe humbjeve janë që:

· Një zë të ketë një bazë të përshtatshme të matjes dhe mund të bëhet një vlerësim i arsyeshëm i shumës së përfshirë.

· Për zërat të cilët përfshijnë sigurimin ose heqjen dorë nga përfitimt e ardhëshme ekonomike, të jetë e mundshme që përfitime të tilla do të sigurohen ose do të hiqet dorë nga të njejtat.

Të hyrat – Shitja e mallrave 
13. Të përcaktuarit se në cilën pikë të procesit të shitjes  duhet të njihen të hyrat mund të jetë një çështje komplekse. Prandaj, ndërmarrja duhet ta përpilojë një politikë të njohjes së të ardhurave për shitjet e saj dhe ta shpalosë atë, bashkë me politikat tjera të kontabilitetit, në shënimet e bashkangjitura pasqyrave financiare (referojuni Shënimeve Shpjeguese të SKK 1, Prezentimi i Pasqyrave Financiare). 

14. Në pajtim me SKK 6, të hyrat nga shitja e mallrave duhet të njihen nëse plotësohen pesë kushtet e mëposhtme:

a. Ndërmarrja i ka transferuar te blerësi rreziqet dhe përparësitë e rëndësishme të pronësisë së mallit

b. Ndërmarrja nuk vazhdon të involvohet në udhëheqje deri në atë masë zakonisht të shoqëruar me pronësinë e as nuk mban kontroll efektiv mbi mallrat që janë shitur

c. Shuma e të hyrave mund të matet me saktësi

d. Është e besueshme që përfitimet ekonomike të shoqëruara me atë transaksion të rrjedhin në ndërmarrje. Në të vërtetë, kjo dmth që ndërmarrja pret të marrë pagesë

e. Shpenzimet që ndodhin ose që do të ndodhin në lidhje me transaksionin mund të maten me saktësi

Transferi i rreziqeve dhe shpërblimeve

15. Të përcaktuarit se kur shitësi i ka transferuar blerësit rreziqet dhe shpërblimet e rëndësishme të mallrave të shitura është thelbësore për njohjen e të hyrave nga shitja. Deri në momentin kur kjo konsiderohet se ka ndodhur, transaksioni nuk mund të trajtohet si shitje. Disa nga rreziqet e pronësisë që mund të mbahen, për shembull, përfshijnë detyrimet për punën e pakënaqshme të pambuluar nga provizionet normale të garancisë ose të drejtën e blerësit për ta anuluar transaksionin.

16. Gjatë përcaktimit se a janë transferuar rreziqet dhe shpërblimet e rëndësishme te blerësi, merrni në konsiderim (a) nëse ka mbetur për t’u përfunduar ndonjë veprim i përformancës, dhe (b) nëse shitësi mban kontroll të vazhdueshëm efektiv të mallrave të transferuara deri në atë masë që zakonisht është e shoqëruar me pronësinë.

17. Zbatimi i parimit të të hyrave mund të kategorizohet gjerësisht sipas momentit të njohjes së të hyrave në lidhje me dorëzimin e mallrave dhe shërbimeve konsumatorit:

1. Të hyrat e njohura në dorëzim (momentin e shitjes)

2. Të hyrat e njohura pas dorëzimit

3. të hyrat e njohura para dorëzimit

Të hyrat e njohura në dorëzim (momentin e shitjes)

18. Në shumicën e rasteve, të hyrat njihen kur konsumatori e merr pronën. Në shitjet me pakicë, kjo zakonisht koincidon me kalimin e titullit ligjor. Kjo mund të ndodhë para, në momentin e, ose pasi që konsumatori ka paguar për mallin. Nëse konsumatori paguan për mallin në momentin e, ose pas kalimit të titullit ligjor, të hyrat njihen në kohën e shitjes. Nëse konsumatori paguan përpara, dmth, në avans, të hyrat njihen kur shitësi është pajtuar me kushtet e shitjes. Kjo zakonisht kërkon që pagesa në avans të llogaritet si të hyra të shtyra. 

Të hyrat e shtyra

19. Në disa lloje të biznesit, është e zakonshme për konsumatorët që të paguajnë për mallrat dhe shërbimet në avans. Për shembull, kompanitë që shesin abonime revistash ose agjensitë që shesin bileta për fluturime në të ardhmen, marrin para të gatshme para dorëzimit të prodhimit apo të shërbimit. Në këto raste, procesi i fitimit nuk është i plotë derisa të dorëzohet produkti.  

20. Kur një konsumator paguan në avans, ndërmarrrja duhet ta evidentojë një detyrim për të dorëzuar mallin apo shërbimin. Detyrimi quhet të hyra të shtyra ose të hyra jo të fituara dhe evidentohet bashkë me detyrimet tjera në pasqyrën e bilancit. Kjo nuk njihet si e hyrë derisa të dorëzohet produkti apo shërbimi.

Ilustrim i Kontabilitetit për Të Hyrat e Shtyra

Më 1 Shtator, XXX1 një botues revistash pranoi pagesë prej 480€ në avans nga një klient, për një abonim dyvjeçar në revistë. Botuesi e evidentoi transaksionin si në vijim:

Debia

Para të gatshme


480

Kredia

Të hyra të shtyra



480

Botimi i tetorit ishte i pari që iu dorëzua klientit. Për çdo muaj gjatë periudhës së abonimit në të cilën dorëzohet një revistë, botuesi do ta evidentojë këtë transaksion:

Debia

Të hyra të shtyra


20

Kredia

Të hyra




20

Pasqyra e të ardhurave për XXX1 do të raportojë të hyra nga abonimi prej 60€ për tre muajt e dorëzimit të revistës në tetor, nëntor dhe dhjetor. Bilanci i të hyrave të shtyra të raportuara në pasqyrën e bilancit të 31/12/X1 është 420€, që dmth bilanci fillestar i të hyrave të shtyra prej 480€ i zvogëluar për tre muaj të transaksioneve të njohjes së të hyrave.

Pasqyra e të ardhurave për XXX2 do të raportojë të hyra nga abonimi prej 240€ për 12 muaj të dorëzimit të revistës gjatë vitit. Bilanci i të hyrave të mbetura të shtyra të raportuara në pasqyrën e bilancit të 31/12/X2 do të jetë 180€.

Pasqyra e të ardhurave për XXX3 do të raportojë të ardhura nga abonimi prej 180, që rezultojnë nga 9 muajt e mbetur të dorëzimit të revistës gjatë vitit, prej janarit deri në dhjetor.

Të Hyrat e Njohura pas Dorëzimit

21. Në praktike, shfaqen situata kur është e përshtatshme dhe e nevojshme që të mos zbatohet praktika e njohjes së të hyrave në momentin e dorëzimit të mallit apo shërbimit. Kjo zakonisht ndodh sepse njëra nga dy kriteret nuk është plotësuar në momentin e dorëzimit, ose të dy kriteret janë plotësuar para dorëzimit të mallrave apo shërbimeve.

22. Njohja e të hyrave shtyhet pas dorëzimit të mallit apo të shërbimeve deri sa të plotësohen të dy kriteret. Për shembull, kur ekziston një e drejtë kthimi, mund të jetë e vështirë që të përcaktohet shuma përfundimtare e të hyrave që do të mblidhet (realizohet), nëse procesi i fitimit ka përfunduar.

23. Në disa industri, siç është botimi i librave dhe prodhimi i pajisjeve, klientët kanë të drejta ekstensive për t’i kthyer mallrat në rrethana të caktuara dhe pas periudhava të gjata të kohës. Kjo praktikë shkakton një problem të mundshëm, në momentin e dorëzimit të produktit, në përcaktimin e saktë të shumës që në fund do të bëhet e realizueshme. Nëse shuma e kthimeve në të ardhmen mund të parashihet me saktësi, ndërmarrja mund ta themelojë një provizion për kthimet dhe lejesat e klientëve.

24. Nëse, megjithatë, shuma përfundimtare e mallrave të shitura ose shuma që do të mblidhet është mjaft e pasigurtë, nuk mund të përdoret provisioni. Në vend të kësaj, përdoret një variacion i metodës point-of-sale (momenti i shitjes). Me këtë variacion, të hyrat nga shitja, kostoja e mallrave të shitura dhe, si rezultat, teprica bruto shtyhen për në periudhën në të cilën skadon privilegji i kthimit. 

Ilustrim i Shitjeve me të Drejtë Kthimi   

Shembulli i mëposhtëm ilustron trajtimin në kontabilitet të shitjeve kur blerësi ka të drejtë ekstensive të kthimit dhe metoda e shitjes nuk është e përshtatshme:

Më 30 Shtator, XXX1, një kompani botuese u shet 1,000 kopje të një libri të ri librarive, me një çmim të njësisë prej 50€. Librat kanë çmim të njësisë te botuesi 30€. Pasi që shitja e librave të rinj është e pasigurtë, botuesi e shet librin duke kërkuar pagesën brenda 30 ditësh, por iu jep librarive mundësinë që deri më 31 mars XXX2, të ushtrojnë të drejtën e kthimit të librave të pashitur me kompensim në para. Kompania botuese nuk ka bazë të besueshme për ta parashikuar sasinë e kthimeve. Më 10 janar XXX2, 100 libra janë kthyer të padëmtuar, dhe librarive përkatëse u është dhënë kredi për kthimet. Nuk janë kthyer njësi të tjera.

Kompania botuese do t’i evidentojë këto transaksione si në vijim:

(1) Më 30 shtator, XXX1:

Debia

Kontot e pranueshme


50,000

Kredia

të hyrat nga shitja (1,000 njësi x 50€)

50,000

Të evidentohet shitja e 1,000 librave me të drejtë kthimi

Debia

Kostoja e librave të shitur.......................................................30,000

Kredia

stoqet (1,000 njësi x 30€).......................................................30,000

Të evidentohet kostoja e librave të shitur me të drejtë kthimi

Debia 

të ardhurat nga shitja..............................................................50,000

Kredia

kostoja e mallit të shitur..........................................................30,000

Kredia

teprica e shtyrë bruto (1,000 x 20)..........................................20,000

Të mbyllen të hyrat e shitjes dhe kostoja e mallit të shitur dhe të evidentohet teprica e shtyrë bruto në librat e shitur me të drejtë kthimi

Kontoja e tepricës së shtyrë bruto, që njihe edhe si profiti i shtyrë bruto, është një konto e bilancit të kreditit që duket në pasqyrën e bilancit si nxjerrje nga kontoja e të pranueshmeve dhe jo si detyrim.

(2) Më 30 tetor XXX1, 50,000 € janë mbledhur në konton e të pranueshmeve. Jepen të dhënat vijuese të kontabilitetit:

Debia

para të gatshme



50,000

Kredia

konto të pranueshme



50,000

Asnjë nga të hyrat e shtyra bruto nuk është transferuar nga  pasqyra e bilancit në pasqyrën e të ardhurave sepse botuesi ende nuk është i sigurtë për numrin e librave që mund t’i kthehen, Teprica bruto do të njihet ashtu siç është realizuar pasi të skadojë afati i privilegjit të kthimit.

(3) Më 10 janar XXX2, 100 libra janë kthyer. Si rezultat, stoqet rriten, bilanci i kontos së tepricës së shtyrë bruto zvogëlohet, dhe bilanci i kontos së të pranueshmeve zakonisht do të zvogëlohet. Megjithatë, në këtë rast, paratë iu kthehen librarive sepse bilanci i pranueshëm që është dashur të paguhet më 30 tetor ka qenë paguar plotësisht. 

Transaksioni i kontabilitetit është;

Debia

stoqet (100 njësi x 30€)......................................................3,000

Debia 

teprica e shtyrë bruto.........................................................2,000

Kredia 
para të gatshme (100 njësi x 50€).....................................5,000

Të hyrat nuk janë njohur më parë për librat e kthyer, si dhe të hyrat ende nuk janë njohur sepse mund të ndodhë që të kthehen libra të tjerë.

Më në fund, më 31 mars XXX2, kur skadon e drejta e kthimit, botuesi njeh shitje neto të 900 librave për të hyra prej 45,000€ dhe me një kosto të mallit të shitur prej 27,000€. Bilanci i mbetur prej 18,000€ në konton e tepricës së shtyrë bruto poashtu rikthehet në këto të dhëna:

Debia 

kostoja e mallrave të shitura (9,900 njësi x 30€)..........27,000

Debia 

teprica e shtyrë bruto (900 njësi x 20 €)........................18,000

Kredia 
të hyrat nga shitja (900 njësi x 50 €)..............................45,000

Efekti i të dhënave të mësipërme është që botuesi nuk ka njohur asnjë të hyrë në vitin XXX1; mirëpo, të hyrat neto prej 45,000€ janë shtyrë deri në vitin XXX2. Kjo ka ndodhur sepse nuk është plotësuar kushti i aftësisë për të parashikuar kthimet. Prandaj botuesi nuk ka qenë në gjendje t’i përputhë shpenzimet përkatëse me të hyrat.

Konsignacionet

25. Një shembull tjetër i të hyrave të shtyra në mënyrë të drejtë është kur obligimi i blerësit për ta paguar shitësin është kontigjent në rishitjen e produktit. Në këtë situatë, transaksioni esencialisht është konsignacion i produktit.

26. Konsignacioni është marrëveshje marketingu në të cilën konsignuesi (pronari i produktit) e transferon pronësinë fizike të produktit ndonjë pale tjetër, të njohur si marrësi i konsignacionit, e cila vepron si agjent i shitjes. Marrësi nuk i blen mallrat dhe nuk merr titull mbi to, por supozon të ketë përgjegjësi dhe të kujdeset për to derisa ato të rishiten. Kur malli është shitur, marrësi e njofton konsignuesin, i cili e evidenton shitjen, si dhe e përcjell shumën e marrë, minus ndonjë shpenzim specifik siç është komisioni. Konsignacionet shpesh përdoren për mallrat që janë të shtrenjta dhe/ose tërheqin treg të ngushtë, siç jnë punimet artistike ose mallrat e punuara me dorë. Konsignuesi nuk i njeh të hyrat derisa mallrat e dhëna me konsignacion t’i shiten një pale të tretë.

Të Hyrat e Njohura Para Dorëzimit

27. Në disa raste, procesi i fitimit shtrihet në disa periudha të kontabilitetit. Shembuj janë konstruktimet e anijeve të mëdha, të urave, dhe ndërtesave për zyra. Shpesh kontratat për këto projekte sigurojnë që ndërtuesi do t’i kërkojë pagesë blerësit në momente të ndryshme në procesin e konstruktimit pasi të arrihen fazat e kryerjes së konstruktimit sipas marrëveshjes paraprake. Megjithatë, dorëzimi i projektit të kryer final mund të gjendet në periudhën e raportimit financiar para fillimit të punëve në konstruksion. Deri në atë kohë ndërtuesi do ta ketë marrë pjesën më të madhe të pagesës nga klienti. 

28. Nëse ndërtuesi (shitësi) pret deri sa të përfundojë konstruksioni për t’i njohur të hyrat, informacioni mbi të hyrat dhe shpenzimet që përfshihet në pasqyrat financiare do të jetë i saktë por jo i dhënë me kohë. Ballafaquar me këtë situatë, është e nevojshme që të lihet saktësia perfekte, në mënyrë që të merret me kohë informacion relevant mbi fitimet dhe rrjedhën e parave. Ky është problemi i kontabilitetit të të hyrave dhe shpenzimeve kur një kompani angazhohet në kontrata afatgjata të konstruktimit. Shënimet Shpjeguese për SKK 16, Kontratat e Konstruktimit, shqyrtojnë dhe ilustrojnë kontabilitetin për kontrata afatgjata të konstruktimit.

Njohja e Shpenzimeve të Lidhura me të Hyrat-Kostoja e Mallrave të Shitura

29. Ndërmarrja duhet ta përcaktojë koston e stoqeve që janë shitur gjatë periudhës së raportimit financiar dhe t’i raportojë ato si shpenzime në të njëjtën periudhë në të cilën janë njohur të hyrat nga shitja e mallrave. Kjo e zbaton principin e përputhjes në kontabilitet. Zakonisht, kostoja e mallrave të shitura raportohet në pasqyrën e të ardhurave drejtpërdrejt pas të hyrave nga shitja e mallrave, ashtuqë tregohet profiti bruto në të hyrat nga shitja.

Llogaritja e kostos së mallrave të shitura për një firmë komercializuese është si në vijim:

(1) Stoqet fillestare plus blerjet neto është baraz me mallrat në dispozicion për shitje;

Blerjet neto llogariten si:

Blerjet








XXX

Plus shpenzimet e transportit





 XX

Minus:


Zbritja në blerje




XX


Kthimet dhe lejesat në blerje


XX

(XX)

Blerjet neto:








XXX

(2) Mallrat në dispozicion për shitje minus stoqet përfundimtare është baraz me koston e mallrave të shitura;

Shënimet Shpjeguese për SKK 2, Stoqet, shqyrtojnë dhe ilustrojnë llogaritjen e bilanceve të stoqeve.

Ilustrim

Kostoja e Mallrave të Shitura për një Tregtar

Kompania A Komercializuese

Skema e Kostos së Mallrave të Shitura

Për Vitin që Përfundon më 31 dhjetor, XXX1



Stoqet Fillestare




1,000,000



Plus: Blerjet



200,000



Pagesa e transportit të blerjeve
  10,000 








210,000



Minus: Zbritjet në blerje

(15,000)



Blerjet neto





195,000



Kostoja e mallrave në dispozicion për shitje
1,195,000



Minus: Stoqet përfundimtare


(800,000)


Kostoja e mallrave të shitura


395,000
30. Prodhuesi e llogarit koston e mallrave të shitura duke shtuar së pari koston e mallrave të prodhuara stoqeve fillestare për ta arritur koston e mallrave në dispozicion për shitje. Stoqet përfundimtare pastaj zbriten nga kostoja e mallrave në dispozicion për shitje për ta përcaktuar koston e mallrave të shitura.   

31. Kostoja e mallrave të prodhuara llogaritet duke filluar me lëndën e parë ekzistuese në fillim të periudhës. Kësaj i shtohen lëndët e para që blehen gjatë periudhës, si dhe shpenzimet tjera të prodhimit (si shpenzimet e punës dhe fletëngarkesat direkte). Kjo jep totalin e kostos së mallrave në prodhim e sipër (koston e mallrave që prodhohen) gjatë periudhës. Kjo duhet të përshtatet për punën në proces dhe për lëndën e parë në dispozicion në fund të periudhës për ta arritur llogaritjen finale të mallrave të prodhuara gjatë asaj periudhe. 

Ilustrim

Kostoja e Mallrave të Shitura për Prodhuesin: Pjesa e parë

Kompania A Prodhuesi

Orari i Kostos së Mallrave të Prodhuara

për vitin i cili përfundon më 31 dhjetor, XXX1



Stoqet e materailit direkt, 1/1/X1


300,000




Blerjet e materialit (përfshirë transportimin



dhe zbritjen e zbritjeve të blerjes)  

100,000


Totali i materialeve direkte në dispozicion
400,000



Stoqet e materialit direkt  31/12/X1
          (140,000)



Materialet direkte të përdorura në prodhim                           260,000




Fuqia punëtore direkte 



          
        500,000



Kostot indirekte të fabrikës:



        205,000


Kostot e prodhimit të ngjara në  XXX1

                   965,000



Plus:
Puna në proces 1/1/X1
                                        300,000




Minus:
 Puna në proces 31/21/X1                                       (420,000)



Kostoja e mallrave të prodhuara(për pjesën dy)                *845,000

Kostoja e Mallrave të Shitura për një Prodhues: Pjesa e dytë 

Kompania A Prodhuesi

Orari i Kostos së Mallrave të Prodhuara

për vitin i cili përfudnon më 31 dhjetor, XXX1



Stoqet e mallrave të gatshme, 1/1/X1

      500,000



Plus:
Kostot e mallrave të prodhuara(nga pj 1)
     *845,000




Kostoja e mallrave në dispozicion për shitje
    1,345,000



Minus:
 Stoqet e mallrave të gatshme 31/12/X1
       320,000




Kostoja e mallrave të shitura


    1,025,000 

Të hyrat nga shitja e shërbimeve   

32. Ekziston një ngjashmëri e konsiderueshme ndërmjet procedurave për njohje të të hyrave për transakcione të shërbimeve dhe atyre për transakcione të mallrave të trupëzuara. Kjo dmth që të hyrat do të duhej të njihen duke iu referuar fazës së transakcionit në datën e pasqyrës së bilancit. Të hyrat në transakcione të shërbimeve mund të vlerësohen më beueshmëri kur të gjitha prej katër kushteve ne vijim plotësohen:
· Shuma e të hyrave mund të matet me besueshmëri.

· Është e mundshme që përfitimi ekonomik i shoqëruar me transakcion do të rrjedhë në ndërmarrje.

· Faza e përmbushjes së transakcionit në datën e pasqyrës së bilancit mund të matet me besueshmëri.

· Kostot e ngjara për transakcionin dhe kostot e përmbushjes së transakcionit mund të maten me besueshmëri.

Shumica e të hyrave nga shërbimet bëjnë pjesë në njërën nga këto dy lloje: performanca specifike apo stadi i përfundimit.
Performanca specifike

33. Kur një kontratë për shërbime kërkon që një vepër e caktuar të kryhet, të hyrat njihen kur veprimi të ndodhë.  Prandaj, metoda e performancës specifike përdoret për të llogaritur për të hyrat e shërbimeve të cilat janë fituar duke kryer një  veprim. Për shembull:

· komisioneri për pasuri të patundshme fiton të hyra nga  komisioni në shitje për  përmbushjen e një transakcioni  me pasuri të patundshme; 
· një dentist fiton të hyra në kryerjen e një operacioni ose në nxjerrjen e një dhëmbi; 
· një lavanderi fiton të hyra në kryerjen e procesit të larjes, dhe 
· një ndërmarrje që siguron zbavitjen për një darsëm, nuk i njeh të hyrat deri sa aktivitet e darsmës nuk janë përmbushur dhe derisa nuk është siguruar argëtimi.
Edhe pse ndërmarrrja ka shpenzuar kohë dhe para për planifikim, materiale, si dhe shpenzime tjera, nuk është e drejtë nga ana e ndërmarrjes që t’i njohë të hyrat derisa nuk ka përfunduar aktiviteti specifik i cili ka qenë kontraktuar. 
Ilustrim i Njohjes së të Hyrave të Performancës Specifike  

Më 20 dhjetor XXX1, një firmë për lyerje ka arkëtuar një pagesë në avans prej 500€ nga një konsumator. Kostot totale të kontratës për punët e lyerjes janë 1,500€ dhe kontrata kërkon që shuma e mbetur të paguhet pasi që puna të kryhet. Firma për lyerje regjistron transakcionin në vijim më 15 dhjetor XXX1 kur është arkëtuar pagesa në avans. Kontoja e “avanseve të arkëtuara” është konto e detyrimit e cila regjistron të hyrat e shtyra: 

Debi
   Paraja e gatshme

 500

Kredi    Avanset e arkëtuara          500 

Pasi që të kryhet puna firma për lyerje ka fituar të hyra nga shërbimet e saj pasi që ka kryer punët e kërkuara. Nëse puna është kryer më 25 janar, XXX2, atëherë të hyrat nga kontrata do të raportohen në pasqyrën e të ardhurave për XXX2. Firma e lyerjes e ka fakturuar konsumatorin për shumën e mbetur në Janar XXX2 dhe e ka evidentuar transaksionin si në vijim:

Debi     Llogari të arkëtueshme
1,000

Debi     Avanset e arkëtuara
   500

Kredi    Të hyrat                            1,500     

34. Shpenzimet duhet të krahasohen me periudhat në të cilën puna kryhet. Nëse materialet janë blerë në periudhën para kryerjes së punës, firma do t’i regjistroj si stoqe dhe më vonë i krahason kostot e materialit kundrejt të hyrave në të njejtën periudhë raportuese. Për shembull, nëse firma për lyerje ka harxhuar  400€ në të gjitha materialet për punë deri në dhjetor XXX1, transakcioni në vijim do të duhej të regjistrohej dhe përfshihet në pasqyrat financiare për XXX1. 

Debi    Stoqet 


  400

Kredi   Paraja e gatshme

  400

Në janar të XXX2, periudha e njëjtë në të cilën është regjistruar e hyra, firma për lyerje do të njeh kostot e materialit me transakcionet në vijim:

Debi    Shpenzimet e materialit       400

Kredi   Stoqet                                  400 

Faza e  përfundimit

35. Kur një kontratë kërkon që shërbimet të kryhen brenda një periudhe kohore, e hyra njihet: (a) si kosto për të siguruar shërbimet e kryera dhe (b) në proporcion me totalin e të hyrave të kontratës. 

36. Faza e përfundimit, apo metoda e performancës proporcionale është përdorur për të njohur të hyrat nga shërbimet të fituara nga më shumë se një veprim, dhe vetëm nëse performanca e shërbimit zgjatet përtej një periudhe kontabël. Sipas kësaj metode, të hyrat e tilla duhet të njihen bazuar në performancën proporcionale të secilit veprim. 

37. Për shembull, nëse në firmë e auditimit është e kontraktuar për të kryer auditim ndërmjet dhjetorit XXX1 dhe marsit XXX2, firma e auditimit do të njohë të hyrën përderisa punëtorët e saj kalojnë kohën duke kryer auditimin. Nëse 10% e punës së gjithmbarëshme të vlerësuar në auditim përfundon deri ne dhjetor, firma e auditimit do të njohë 10% të totalit të të hyrave në auditimin e kontraktuar dhe do ta përfshijë në pasqyrat financiare të firmës për XXX1.  

Ilustrim

Një firmë juristësh e kontraktuar për të siguruar shërbime legale për nje ndërmarrje. Kontrata e specifikon një shumë të madhe të pagesës prej 60,000€ më 15 nëntor, XXX1. Supozojmë që firma e juristëve mund të vlerësojë më besueshmëri kostot direkte të së ardhmes të shoqëruara me kontratën. Përfitimi i paraparë në kontratë është 25,000€ (të hyra prej 60,000€ minus kostot e pritura 35,000€). Orari i mëposhtëm tregon kostot e parapara nga ana e firmës për ofrimin e shërbimeve sipas kontratës:

Hulumtimi i procesit potencial gjyqësor 15/12/X1



 5,000

Përgatitja dhe evidentimi i dokumentave1/3/X2


   
          15,000

Të shërbyerit si këshillëtar gjatë procedurave legale, 15/10/X2      
          15,000
Kostot totale të parapara nga firma e juristëve:


                     35,000 


Më 15 dhjetor, XXX1firma e juristëve do të regjistrojë një shumë të madhe në avanc si vijon:   

Debi     paraja e gatshme
60,000


Kredi    Avancet e arkëtuara 
     60,000

Kontoja e avanceve të arkëtuara është një konto i detyrimeve që reflekton shumën e të hyrave të pafituara në kontratë.

Më 15 dhjetor, XXX1 firma e juristëve kalkulon përqindjen e shërbimeve totale të cilat janë përmbushur dhe njeh të hyrën proporcionalisht. Transakcioni në vijim është bërë për të njohur të hyrat e fituara për hulumtimin që është bërë:
Debi    Avancet e arkëtuara
                                    8,572

Kredi   Të hyrat nga shërbimet 
                                8,572*

*Totali i kostove direkte të vlerësuara:

5,000 + 15,000 + 15,000 = 35,000

të hyrat e njohura nga shërbimi:

(5,000 / 35,000) x 60,000 = 8,572 (rrumbullaksuar)

Më 15 mars, XXX2 firma e juristëve kalkulon përqindjen e shërbimeve të cilat janë përmbushur në XXX2 dhe njeh të hyrat proporcionalisht. Transakcioni në vijim është bërë për të njohur të hyrat e fituara për përgatitjen dhe regjistrimin e dokumentacionit:

Debi   Avancet e arkëtuara
25,714

Kredi Të hyrat nga shërbimet
 25,714*

*Të hyrat e njohura nga shërbimet:

(15,000 /35,000) x 60,000 = 25,714.

Më 15 tetor, XXX2, një transakcion është bërë për të njohur të hyrat e njohura për shërbim si këshilltar:

Debi   Të hyrat e arkëtuara 
25,714

Kredi  Të hyrat nga shërbimi
  25,714*

*të hyrat e njohura nga shërbimet:

(15,000 /35,000) x 60,000 = 25,714.

Sa herë që një e hyrë njihet, kostot direkte të shoqëruara me të hyrën janë shpenzime.
38. Kur shërbimet ofrohen për një periudhë të caktuar kohe për një tarifë fikse, siç ështëofrimi i shërbimeve të mirëmbajtjes së pajisjeve, të hyrat e shërbimeve duhet të njihen sipas metodës drejtvizore përgjatë periudhës fikse. Për shembull, nëse një firmë servisi të makinave për fotokopjim arkëton 600€ në avans prej konsumatorit si pagesë për 12 muaj të mirëmbajtjes së makinës, transakcioni në vijim regjistrohet kur arkëtohet pagesa:

Debi    Paraja e gatshme



600

Kredi    Avancet e arkëtuara


600

Çdo muaj firma për mirëmbajtjen e makinave për fotokopjim do të regjistrojë transakcionin në vijim për të reflektuar shumat e të hyrave të cilat i ka fituar gjatë atij muaji prej kontratës për mirëmbajtje:

Debi    Avanset e arkëtuara


  50

Kredi   Të hyrat




  50

Njohja e shpenzimeve

39. Shpenzimet janë zvogëlim i resurseve ekonomike, ose sipas mënyrës së rrjedhës jashtë ose si zbritje e pasurive ose si njohje e detyrimeve, që rezultojnë nga aktiviteti i zakonshëm i fitimit të të hyrave të ndërmarrjes. Përderisa e hyra e periudhës kontabël matet dhe njihet në përputhje me parimet e të hyrave, parimi i krahasimit është zbatuar për të matur dhe njohur shpenzimet e asaj periudhe. Ky është hapi i dytë në procesin e njohjes së të ardhurave.

40. Parimi i krahasimit kërkon që, për çfarëdo periudhe të raportimit, të hyrat do të duhej të përcaktoheshin në përputhje me parimin e të hyrave; atëherë shpenzimet e ngjara gjatë gjenerimit të të hyrave për periudhën do të duhej të njiheshin për atë periudhë. Esenca e parimit të krahasimit është që ndërsa fitohen të ardhurat, pasuritë e caktuara konsumohen (siç janë furmizimet) ose shiten (siç janë stoqet) si dhe shërbimet përdoren (siç janë ato të cilat rezultojnë nga shpenzimet e pagave). Kostoja e e pasurive dhe shërbimeve të përdorura do të duhej të njihej dhe raportohej si shpenzime të një periudhe gjatë së cilës njihen të hyrat e ndërlidhura.

41. Shpenzimet mund të kategorizohen si vijon:

1. Shpenzimet direkte janë shpenzimet siç janë kostoja e mallrave të shitura të cilat janë krahasuar me të hyra. Këto shpenzime njihen në të njejtën periudhë raportuese kur njihen të hyrat e tyre të ndërlidhura prej transakcioneve ose ngjarjeve tjera. 

2. Shpenzimet e periudhës janë shpenzimet siç janë pagat e shitjes dhe administratës, të cilat njihen gjatë preiudhës ne të cilën ato ndodhin.

3. Shpenzimet e alokuara janë shpenzimet siç janë amortizimi dhe sigurimi. Këto shpenzime janë alokuar sipas procedurave sistematike dhe racionale gjatë të cilave pasuritë e ndërlidhura pritet të sigurojnë përfitime.
42. Shpenzimet e ndërlidhura direkt më shitjen e produkteve gjate periudhës zakonisht përfshijnë si vijon:

· Koston e materialeve dhe fuqisë punëtore të përdorura në prodhim, ose koston e blerjes së  stoqeve që shiten gjatë periudhës kontabël (kostoja e mallrave të shitura).

· Shpenzimet shitëse, siç janë komisionet e shitjeve, pagat, qiratë dhe shpenzimet e transportimit.

· Shpenzimet e garancisë në produktet e shitura.

43. Sipas parimit të krahasimit, shpenzimet të cilat janë direkt të ndërlidhura me shitjen e produkteve do të duhej të njiheshin si shpenzime gjatë periudhës në të cilën njihen të hyrat e ndërlidhura me shitje. Për qëllime të kontabilitetit, disa shpenzime vështirë klasifikohen sa i përket raportit të tyre me të hyrat nga shitja. Për shembull, shpenzimet e reklamimit dhe hulumtimit bëhen për të theksuar tregtueshmërinë e produkteve të kompanisë. Megjithatë, është vështirë të vendoset një lidhje direkte në mes këtyre shpenzimeve dhe të hyrave specifike. Për këtë arsye, ato duhet të shpenzohen ashtu si kanë ndodhur.

44. Shpenzimet e ndërlidhura direkt me shitje të shërbimeve mund të klasifikohen si vijon:

· Kostot fillestare direkte; dhe

· Kostot direkte shtesë 
Kostot fillestare direkte

45. Kostot fillestare direkte janë kosto të shoqëruara direkt me diskutimin dhe konsumimin e transakcioneve të shërbimit. Këto kosto përfshijnë komisionet, tarifat legale, kompenzimet e shitësve të ndryshëm prej komisioneve, dhe kompenzimet e punëtorëve që nuk janë në shitje, të cilat janë të aplikueshme për diskutim dhe finalizim të transakcioneve të shërbime.

Kostot direkte shtesë 
46. Kostot direkte shtesë janë kostot të cilat kanë një efekt në shitje të shërbimeve, mirëpo raporti nuk mund të kalkulohet. Shembujt përfshijnë koston e pjesëve për riparim të përgjithshëm dhe shërbimeve të përgjithshme të stafit të zyrës të përfshira si pjesë e kontratës për
shërbime.
Shpenzimet për kontrata të performancës specifike

47. Për kontrata specifike të shërbimeve të gjitha kostot direkte do të duhej të njiheshin si shpenzim gjatë periudhës në të cilën të hyrat e ndërlidhura të shërbimeve njihen në mënyrë që të sigurohet një krahasim i përshtashëm i të hyrave dhe shpenzimeve. Si rrjedhim, kostot direkte fillestare dhe çdo kosto direkte shtesë të cilat ngjajnë para njohjes së të hyrave nga performanca e shërbimeve do të duhej të shtyheshin si parapagime dhe shpenzoheshin vetëm kur të njihen të hyrat e ndërlidhura me shërbim.

48. Për shembull, një firmë zbavitëse ka këto shpenzime si pjesë e përgatitjeve për një performancë të kontraktuar:   

· Blerja e kostumeve teatrore për punën e ardhëshme të kontraktuar

· Pjesëmarrja e punëtorëve në programin e specializuar për trainim të dedikuar në mënyrë specifike për punën e kontraktuar.

Këto shpenzime nuk do të duhej shpenzoheshin kur të paguhen. Për dallim, ato do të duhej të regjistroheshin si stoqe të cilat do të shpenzohen në periudhën në të cilën përmbushet përformanca. Kjo krahason të hyrat e performancës me të hyrat në periudhën e njejtë të raportimit financiar.

Shpenzimet me metodën e performancës proporcionale

49. Që e hyra nga shërbimet të njihet sipas metodës së performancës proporcionale, kostot direkte fillestare do të duhej të shpenzoheshin vetëm kur  njihen të hyrat nga shërbimet. Megjithatë, kostot direkte shtesë do të duhej të shpenzoheshin ashtu siç ndodhin. 

Shpenzimet e periudhës dhe ato të alokuara

50. Shpenzimet e ndërlidhura indirekt me shitjen e produkteve ose shërbimeve, përfshijnë shpenzimet e periudhës dhe shpenzimet e alokuara. Shembuj të këtyre shpenzimeve përfshijnë lloje të caktuara të shpenzimeve të reklamimit, kompensimet  të cilat janë të zbatueshme gjatë kohës së kaluar duke diskutuar mbi produktin ose mbi transakcionet e shërbimeve të cilat nuk janë konsumuar, shpenzimet e përgjithshme administrative, shpenzimet e zhvleftësimit dhe shpenzimet e amortizimit. Për arsye se nuk ekziston asnjë bazë objektive për  të lidhur  shpenzimin me të hyrat specifike nga produktet ose shërbimet, këto kosto do të duhej të shpenzoheshin  ashtu siç ndodhin. Në mënyrë të ngjashme, shpenzimet e alokuara siç është zhvleftësimi duhet t’i atribuohen periudhave në baza racionale dhe sistematike.

Të hyrat nga Interesi, dividendat dhe të drejtat e autorit 

51. Të hyrat nga interesi dhe dividendat, si dhe nga të drejtat e autorit do të duhej të mateshin në vlerën fer të konsideratës së arkëtuar ose të arkëtueshme. 
a. Interesi është e hyra nga përdorimi i pasurisë së ndërmarrjes. Ndërmarrja fiton interes nga huadhënjet, investimet dhe të arkëtueshmet që sjellin interes. 
b. Dividendat janë të hyra të cilat rezultojnë nga pronësia e interesit të një ndërmarrjeje në ndërmarrjen tjetër. 
c. Të drejtat e autorit janë të hyra nga pala tjetër për përdorimin e patentit specifik, të drejtat e kopjimit ose shenjën identifikuese të ndërmarrjes. 
Të hyrat nga interesi 
52. Të hyrat nga interesi do të duhej të njiheshin siç janë fituar gjatë periudhës kohore në të cilën një palë tjetër ka në përdorim pasuritë e ndërmarrjes.  Metoda e përdorur për ta shtuar interesin do të duhej që, nëse kjo është e mundshme, t’i marrë parasysh të ardhurat efektive nga pasuria. Për ta thjeshtësuar kalkulimin, mund të përdoret metoda lineare nëse nuk është e zbatueshme për të përcaktuar nënshtrimin efektiv në pasuri dhe nëse pritet që rezultatet e raportuara financiare nuk do të ishin materialisht të ndryshme ndërmjet dy metodave. Në Kosovë është paraparë që shumica e akrualeve të interesave të kalkulohen dhe grumbullohen duke përdorur metodën lineare. 
Shënimet Shpjeguese për SKK 14, Instumentet Financiare, diskutojnë dhe ilustrojnë kontabilitetin për të hyrat nga interesi

Të hyrat nga dividendat

53. Dividendat do të duhej të njiheshin kur të vendoset e drejta e aksionarit për të arkëtuar pagesa. Normalisht kjo ndodhë kur kompania emetuese i deklaron dividendat. 

Ilustrim i kontabilitetit për dividendat

Kompania A ka një investim në ekuitet në kompaninë B. Më 15 janar, kompania B deklaron dividenda, të pagueshme më 15 shkurt. Pjesa e dividendës së kompanisë A është 3,800. Më 15 janar kompania A i regjistron transakcionet kontabël në vijim për të njohur të hyrat nga dividenda nga Kompania B:

Debi              Dividendat e arkëtueshme                              3,800

Kredi             Të hyrat nga dividenda                                    3,800

Më 15 shkurt, Kompania A i jep këto të dhëna kontabël për ta regjistruar arkëitmin e dividendës nga Kompania B

: 

Debi              paraja e gatshme                                                        3,800

Kredi             Dividendat e arkëtueshme                                          3,800 

Të hyrat nga të drejtat e autorit

54. Të Drejtat e Autorit do të duhej të njiheshin sipas parimit akrual në përputhje me marrëveshjen relevante.

Ilustrim i kontabilitetit për të drejtat e autorit
Dy kompani, A dhe B, kanë hyrë në një marrëveshje të të drejtave të autorit ku Kompania B është pajtuar që t’i paguajë Kompania A një të drejtë patente prej pesë përqind të shitjeve të saj nga një produkt i quajtur Gamma. 

Gjatë shkurtit, kompania B e lajmëron Kompaninë A që shitjet e saj të Gammas kanë arritur totalin prej 22,000€. Kompania A do të njeh 1,100€ (22,000€ x 0.5) të të hyrave të fituara për muajin shkurt. Kompania A do t’i japë këto të dhëna kontabël për t’i regjistruar të hyrat nga e drejta e autorit

:

Debi             Të hyrat e arkëtueshme nga të drejtat e autorit            1,100

Kredi            Të hyrat nga të drejtat e autorit     


           1,100

Kompania A do t’i japë këto të dhëna kontabël për ta regjistruar arkëtimin e të drejtave të autorit nga Kompania B

:

Debi              Paraja e gatshme                                                                1,100

Kredi             Të hyrat e arkëtueshme nga të drejtat e autorit                 1,100

Fitimet dhe Humbjet

55. Fitimet dhe humbjet të cilat rezultojnë nga heqja nga përdorimi i pasurive ose transakcione tjera të cilat përmbushin përkufizimet e fitimit ose humbjes përgjithësisht njihen menjëherë si të realizohen ose bëhen të realizueshme. Kështu, fitimet dhe humbjet e pasurive operacionale dhe shitjeve të investimeve njihen në kohën kur bëhet një hyrje specifike për të regjistruar transakcionin e kompletuar. Për shembull, një hyrje për të regjistruar heqjen nga përdorimi të një pasurie fikse për para të gatshme do të reflektonte një debi në para të gatshme, një kredi për konton e pasurive fikse për kostot e regjistruara, dhe një debi për humbjet (ose kredinë për t’u fituar) nga heqja nga përdorimi. 

56. Humbjet e vlerësuara, por jo fitimet, njihen para realizimit të tyre përfundimtar. Për shembull, humbjet e parealizuara nga shlyerjet e investimeve afat-shkurta sipas vlerës së tregut nën kosto njihen nëse të dyjat janë të ngjashme dhe mund të vlerësohen në mënyrë të arsyeshme. Proceset gjyqësore të pazgjidhura janë një shembull tjetër i vlerësimit të humbjes që duhet të njihet nëse kriteret e caktuara plotësohen para se të njihet rezultati final. Shënimi shpjegues për SKK 14, Instrumentet Financiare, diskuton dhe ilustron kontabilitetin për shlyrjet e bilanceve të investimeve dhe Shënimi Shpjegues për SKK 17, Provisionet, Detyrimet Kontingjente dhe Pasuritë Kontingjente, diskuton dhe ilustron kontabilitetin për kontingjencitë siç është humbjet e mudshme nga proceset gjyqësore.

57. Për dallim, fitimet gati kurrë nuk njihen para kompletimit të transakcionit i cili vendosë ekzistencën  dhe shumën e fitimit.  Kontabiliteti për fitimet dhe humbjet reflekton një qasje konservative. Kjo shpesh shkakton humbje të cilat duhet të njihen para ndodhjes së tyre aktuale, mirëpo parandalon njohjen e fitimeve para kompletimit të transakcionit ose ngjarjes. Në disa raste, shënimet shpalosen me kujdes në pasqyrat financiare, për t’ju shmangur implikimeve dezorientuese nga mundësia e realizimit. Shënimi Shpjegues për SKK 17, Provisionet, Detyrimet Kontingjente dhe Pasuritë Kontingjente, diskuton kontabilitetin për kontingjencitë e fitimit potencial.   


